
ABSTRACT

The prophets in recent Old Testament scholarship: trends and prospects

In this contribution various themes in recent Old Testament prophetic studies are 
discussed. These include: the title "prophet", the prophets in a sociological-anthro­
pological perspective; the prophets and Israel’s religious history, historical and canonical 
prophecy, and the relationship between the ancient Near Eastern and the Israelite 
phenomenon o f prophecy.

1 INLEIDING

Na meer as ’n eeu sedert die eintlike aanvang van die moderne wetenskaplike studie 
van die profete en die enorme hoeveelheid publikasies^ wat op die gebied verskyn 
bet (ondersoeke in verband met die profetiese religie, die intellektuele basis van 
hulle prediking, hulle rol in die geskiedenis en ontwikkeling van Israel se religieuse 
institusies, studies in verband met hulle literêre nalatenskap: literêrkritiese, 
vormkritiese en redaksiekritiese studies, die verhouding Ou-Testamentiese en Ou- 
Nabye O osterse profesie, m oderne sosiologies-antropologiese benaderings ten 
opsigte van die profete: CarrolP met sy beginsel van "cognitive dissonance"; Wilson^ 
met sy gedagte van "central or peripheral intermediaries"; Petersen^ met sy idee van 
"role theory" en Overholt^ met sy "cross-cultural perspective"), is daar rede om te 
glo: nou weet ons min of meer wat ’n profeet is, wat sy rol was ten opsigte van die 
gemeenskap waarin hy opgetree het en hoe sy profetiese nalatenskap verstaan meet 
word. As Fohrer in die vroeg-sestiger jare in sy terugskoue op die ontwikkeling in 
die vyftiger jare die volgende te sê gehad het: "Thus it is possible to view prophecy 
in a clearer and more comprehensive light than ever before"^, dan behoort ons 
dertig jaar later met al die nuwe metodes, meer argeologiese en godsdienshistoriese 
data tot ons beskikking des te meer optimisties te wees om ’n antwoord op die vrae 
te gee. M aar dit blyk nie die geval te wees nie. D aar is eerder ’n groeiende 
onsekerheid  oor wie dié figure nou eintlik  was. Die idealisties-rom antiese 
konsepsie wat tot bale onlangs gegeld het, word nie meer so geredelik aanvaar nie. 
Barstad gaan so ver om te beweer: "Despite the vast amount of literature which has

increasingly flooded the market, and despite the many valuable insights which have 
undoubtedly been gained, one rather gets the impression that the study of biblical 
prophecy a hundred years after its inauguration, can be said to be only in its very 
beginnings"*. Ander geleerdes, weer, is van mening dat ons afstuur op ’n "paradigm 
switch"^ met betrekking tot die studie van die Ou-Testamentiese profete. Sommige 
praat selfs van "The eclipse of the prophet in contemporary prophetic studies"'*^ 
Verskillende faktore en ontwikkelings het aanleiding gegee tot die stand van sake. 
In hierdie bydrae wil ek graag fokus op enkele aspekte wat volgens my oordeel 
sentraal staan in die huidige debat. Die orde van aanbieding is nie volgens 
belangrikheid gerangskik nie, maar eerder kronologies, beginnende by die temas 
wat eerste op die toneel gekom het.

2 DIE TITEL 'PROFEET' (NaBÍ’)

Die betekenis van die veelkantige betiteling "profeet" (Hebreeus; nabi’), wat ontleen 
is aan die Griekse woord prophttes, was nog altyd ’n turksvy. Reeds die oudste 
kommentaar op die Hebreeuse teks, die Griekse vertaling van die Ou Testament, 
het gepoog om die verskeidenheid van rolle wat met die term nsln’ aangedui word 
te rasionaliseer omdat die vertalers ’n ongemak ondervind het met betrekking tot 
die wye betekenisspektrum  wat die begrip dek. Die ekwivalente prophëtes is 
byvoorbeeld gebruik om benew ens nab i’, ook nog liozê en rO’ê (beide word 
gewoonlik met "siener" vertaal) weer te gee. By tien geleenthede word die term 
n ih i’ ook nader verduidelik met die term pseudoprophaes om die valse profete aan 
te dui'^.

In die vorige eeu was daar by geleerdes geen onsekerheid oor die inhoud 
van die term profeet nie: "Sprecher, Aussprecher gottlicher O f f e n b a r u n g " ! ^ ;  "einen 
lauten klaren S p r e c h e r " ! ^ .  Hierdie lys het intussen in die twintigste eeu fluks 
aangegroei: "The prophet is held to be an intensely religious man (Holscher, 
Guillaum e), a cultic official (Johnson), a social reform er (W eber), a covenant 
m ediator (Kraus, M uilenberg), a messenger (W estermann, Ross), a traditionist 
(Rohland, Porteous), a man of prophetic consciousness (Buber)"''*, maar het tog 
ook plek gem aak vir meer getem perde uitsprake in die jongste verlede: "...das 
Nomen (bedeutet)... eher ‘Berufener’ als ‘Sprecher’ oder ‘R ufender’, und seine 
Ubersetzung mit ‘Prophet’ ist ein N otbehelf’5.

As ’n mens voorts die Joodse en Christelike beoordelings van profeet en 
profesie van nader beskou, dan blyk dit dat daar duidelik aksentverskille is'^ ’n 
Eerste aanduiding van die verskillende evaluerings is die orde van die Joodse en 
Christelike kanons wat aan die leser ’n pertinente aanwysing bied hoe die profetiese 
korpus in die lig van die hele kanon gelees moet word. Die Griekse Ou Testament

kanon, wat in die Christeliice tradisie neerslag gevind het, eindig met die profete. 
Met dié ordening word die voorspeliende aard van die profetiese iiorpus benadruic 
dit wys vooruit na die toekoms. In die Joodse kanon is die profetiese korpus direk 
naas die wet (tora) geplaas wat onmiddellik aan hulle ’n ander teologiese posisie 
toeken: hulle is belangrik vir soverre inulle ’n kommentaar op die tórá is. Hierdie 
Joodse oordeel oor die profete kom duidelik tot uitdrukking in die openingspara- 
graaf van Pirke ’Abot; "Moses received the Torah from Sinai and delivered it to 
Joshua; then Joshua delivered it to the elders, die elders to the prophets, and the 
prophets delivered it to the men of the great Assembly”. Ook die wyses, wat die 
profete opgevolg het, is volgens die Joodse konsepsie bewaarders en uitleggers van 
die tórá, wat opgevat word "als die Mitte der Schrift"!^. Toegespits geformuleer kan 
dus gesê word dat dit die Mosaiese tradisie was wat die profete as egte profete 
gelegitim eer h e t’**. Ook nog Luther hou hieraan vas as hy die posisie van die 
profete op dieselfde wyse uitlê: "Handhaber und Zeugen Moses und seines Amts"i‘-*. 
Dit was eers die geleerdes van die negentiende eeu (Wellhausen en Duhm) wat die 
profete uit hierdie kanoniese dwangbuis kom bevry het en hulle bestudeer het 
onafhanklik van hulle kanonieke posisie. Vergelyk die beroemde uitspraak van 
Duhm in die verband; "Propheten sind die Manner des ewigen Neuen"20.

Wend ’n mens jou tot die Ou-Testamentiese korpus as sodanig, dan blyk 
dit dat die term  profeet met verskillende inhoude gevui was, afhangend van die 
tydperk en sfeer van toewysing. Bo en behalwe die sogenaamde "skrifprofete" 
(Jesaja, Jeremia, Esegiël en die Twaalf) en die profete van die monargale periode 
(Gad, Natan, Abija, ens), is die titel n^b i’ ook honoris causa^'^ aan ander figure 
toegeken: soos Abraham (Gen 20:7), die patriarge (Ps 105:15), Josua (Jos 6:26; vgl 1 
Kon 16:34) en Samuel (1 Sam 3:19w). Moses was die profeet par excellence (Num 
11:2; 12:2; 6-8; 13; 21:7; D eut 18:15-18; 34:10; Hos 12:14). Volgens sekere 
psalmopskrifte was Dawid ook ’n nSihi’ (2 Sam 23:2; Ps 51:13). Wat al dié figure 
histories werklik was, is moeilik cm te bepaal. Profete in die gewone sin van die 
woord was hulle egter nie. By die Kronis, weer, wat groot klem plaas op die 
profetiese dimensie in Israel se geskiedenis, word die "profetiese" lys nog verder 
uitgebrei22. Dit sluit ook nou figure in soos Jakob, Ehud, Salomo en Jehu. Ook die 
Levitiese tempelsangers dra die profetiese mantel. In 1 Kronieke 25:Iv word hulle 
taak met die wortel n h ’ beskryf. Lang noem die aktiw iteit gepas "prophetisch 
m u s i z i e r e n " 2 3 .  Die "ungeheure Lebensfahigkeit" van die profetiese fenomeen wat 
oor die innerlike potensiaal beskik om "in immer neuem G ew ande” sigself te 
manifesteer, om die woorde van Meyer^^ te gebruik, hou egter nie hier op nie. 
W aar die vroeëre profesie "persoonsgebonde" was, ontwikkel daar in die na- 
eksiliese tyd (byvoorbeeld Maleagi en elders) ’n tipe profesie wat "skrifgebonde" is. 
Hierdie nuwe aard van profesie voltrek sigself in tekste, meer presies in die omgang

met en interpretasie van tekste^-’’. So word "profeet" toenemend "gleichsinnig mit 
'heiliger Schriftsteller’"26.

Ook in die na-Ou-Testamentiese tyd deurloop die fenomeen profesie ’n 
eie ontwikkeiing. (Vir ’n tipoiogie daarvan by Oumran, Philo, Josefus en die Nuwe- 
Testamentiese tyd, vergelyk Aune^^.) in die moderne tyd ondergaan die begrip selfs 
nog ’n verdere betekenisverruiming en word dit gebruik om mense met besondere 
charismatiese gawes aan te dui wat ’n bepaiende invloed op die wêreldgeskiedenis 
gehad het (onder andere Albert Schweitzer, Martin Luther King^S). Tereg merk 
Stolz in die verband op: "In alien Fallen droht ein inflationarer Gebrauch des 
Begriffs"29

Wat egter duidelik behoort te wees uit hierdie kort semantiese oorsig van 
die begrip is dat die voile reikwydte daarvan nie in ’n definisie vasgevang kan word 
nie. Dis die groot probleem by studies wat hulle met die onderwerp besig hou. Hier 
kan maar net verwys word na twee resente publikasies ten opsigte van profesie in 
die Ou Nabye Ooste naamlik as Wilson (1980) na die profete as "religious inter­
mediators" verwys, of as Weippert die profetiese figuur soos volg definieer: ”Ein(e) 
Prophet(in) ist eine Person mannlichen oder weiblichen Geschlechts, die (1) in 
einen kognitiven Erlebnis, einer Vision, einer Audition, einem  Traum  o.a., der 
Offenbarung einer Gottheit oder mehrerer Gottheiten teilhaftig wird, und (2) sich 
durch die betre ffende(n ) G o tth e it(en ) beauftrag t weiss, die O ffenbarung in 
sprachlicher oder m etasprachlicher Fassung an einen D ritten, den eigentlichen 
Adressaten, zu iibermitteln"30. Dan blyk die beperktheid van so ’n definisie duidelik 
omdat dit nie omvangryk genoeg is om die kaleidoskopiese aard van die Ou-Nabye 
Oosterse fenomeen (Israel ingesluit) semantics, ideologies en kronologies te beskryf 
nie. D it ruim , byvoorbeeld, geen plek in vir die la te re  O u-T estam entiese 
ontw ikkeiing van "skrifinterpretasie"^’ nie. ’n V erdere probleem  is o f so ’n 
algemene definisie betrekking het op kanoniese of historiese profesie omdat daar, 
wat die Ou-Testamentiese gegewens betref, ’n onderskeid is (kyk die paragraaf oor 
"Kanoniese en historiese profesie"). In stede daarvan om die begrip «a/;/" netjies in 
’n definisie in te pas, is dit nodig dat weer ag geslaan sal moet word op ’n uitspraak 
wat Fascher reeds in 1927 gemaak het in ’n term inologiese ondersoek van die 
Griekse term prophétes: "prophetes ist ein ‘Rahmenwort’ ohne konkreten Inhalt"32.

U itgaande van die gedagte van ’n "Rahmenwort" moet telkens gepoog 
word om vas te stel waarop die betiteling "profeet" in ’n gegewe Ou-Testamentiese 
konteks slaan. Hier kan breedweg een van twee wee gevolg word, wat sal afhang 
hoedanig die ondersoeker die bronne evalueer. Daar kan argumenteer word dat die 
profetiese titel ’n skepping is van die tradente of redaktore. Dit is onder andere die 
standpunt van Rendtorff wat van mening is: "Die Ouellen lassen oft keine sicheren 
historischen Schliisse zu. Man kann haufig nur feststellen , welches Bild die

Úberlieferung an bestimmten Funkten von Propheten hat..."^^ Q f jjjg ietwat meer 
ekstrem e oordeel van Carroll wat beweer: "It is in the redaction and reception- 
history of texts that the prophets e x i s t " 3 4  of mens kan jou stel op die standpunt van 
Jerem ias (1988) wat toegee dat die profetiese tekste, soos ons dit nou in ’n 
eindgestalte in die Hebreeuse Byhel het, die stempel van die latere tradente dra, 
m aar dat ’n versigtige "Riicktasten" in die ooriew ering ons tog toelaat om ’n 
voorstelling te maak van ’n gegewe profeet se profetiese selfverstaan: "Vie! zu wenig 
reflek tiert 1st dem gegeniiber die Tatsache, dass wir das Selbstverstandnis der 
klassischen Propheten den iiberkommenen Prophetentexten keineswegs unmittelbar 
entnehm en, sondern allenfalls in miihsamer redaktions- und iiberlieferungs- 
k ritischen  Analyse rekonstru ieren  k o n n e n " 3 5 .  In so ’n "terugtasting" sal ’n 
ondersoeker egter daarvoor moet waak dat hy nie sy semantiese net so wyd span dat 
hy die besondere ten koste van die algemene uit die oog verloor, of dat hy ears self 
besluit wat ’n nabi is en dan die gegewe getuienis in terme daarvan beoordeel nie. 
Dit is, byvoorbeeld, die gevaar wat bestaan in die benadering van die 1973 "Seminar 
on Early Christian Prophecy" van die SBLwat die volgende definisie van die term 
"profeet" in die Nuwe Testament aanvaar het: "The early Christian prophet was an 
im m ediately-inspired spokesperson for God, the risen Jesus, or the Spirit who 
received intelligible oracles that he or she felt impelled to deliver to the Christian 
community or, representing the community, to the general p u b l i c " 3 6 ,  Veeieer moet 
elke tekskorpus (of dit ’n boek of ’n groep van boeke is) as ’n geslote literêre 
eenheid behandel word. Daar moet noukeurig gelet word op die sosiologiese of 
ideologiese gesigshoek van waaruit die betiteling "profeet" toegeken word. Dit kan 
selfs wees dat die persepsie omtrent profeetwees binne een boek, wat die naam van 
’n gegewe profeet dra, verskillend interpreteer kan word. Hier kan verwys word na 
die enigste gebore en getoë "skrifprofeet" van die Noordryk, Hosea. D it wii 
voorkom of die benaming profeet wat by verskillende geleenthede gebruik word 
(4:5; 6:5; 9:7-8; 12:11, 14), uit verskillende ideologiese hoeke ontspring: die profeet 
se eie persepsie oor die aard van sy amp (9:7-8); die oordeel van sy dissipels (6:5) en 
die van latere (deuteronomistie.se?) tradente (12:11,14).

Helderheid oor die etiket "profeet" is nie net vir die Bybelwetenskap van 
belang nie, maar het ook konsekwensies vir die veelbesproke profetiese taak van die 
kerk. Word die Joodse kanon, byvoorbeeld, as uitgangspunt geneem, dan lê die 
profetiese taak in die verlengde van tórá-uitleg, met ander woorde die profeet as 
skrifgeieerde. Geld die Christelike kanon as vertrekpunt, dan is die aksent op die 
voorseggende element. Grond die uitlegger hom op die gerekonstrueerde profete- 
beeld van die kritiese Bybeleksegese, dan is die profeet in sy wese ’n sosiale 
hervormer, of om dit in die woorde van Barton uit te druk: "When Christian writers 
and church leaders speak of the prophetic role of the Church or its members, they

are nearly always referring consciously to the distinguishing marks of "classical" 
prophecy as reconstructed by a century of biblical criticism. In modern Christian 
usage, to call someone a prophet is generally to imply that he has something to say 
that poses a challenge to a complacent world"-’’̂ . Te lank het die kritiese Bybel- 
wetenskap alleen die kontoere van die profetiese taak van die kerk bepaal. Die 
skewe gestalte wat dié opdrag gevind het in die vryheidsteologie is in die lig hiervan 
heeltemal te verstane: "Fiir Theologen der Befreiung ist das Prophetische eine 
Totaikategorie der Bibel... Daher ist Prophetie ein Synonym fiir Befreiung"38. So ’n 
opvatting sou ’n growwe verskraling beteken. Die "profetiese" taak van die kerk 
moet in 'n veel wyer perspektief gesien word en die aard van ’n gegewe tydsgewrig 
sal baie m aal bepaal w atte r p ro fe tiese  kw alite ite  van toepassing is. Een 
moontlikheid sou wees om dit soos Brueggemann te begryp wat heel gepas sê dat 
die "prophetic consciousness" ’n "alternative consciousness" beliggaam. Hierdie 
"a lte rna tive  consciousness" kan dien om die onderdrukkende m agte in die 
samelewing te kritiseer (criticise) of om die geloofsgemeenskap op te roep en te 
versterk (energize) om nuwe vergesigte van geregtigheid, deernis en gelykheid te 
visualiseer^'^. Die profetiese taak van die kerk (of miskien moet mens praat van die 
profetiese take van die kerk) kan daarom nie onder een noemer tuisgebring word 
nie. D ie een oom blik sal dit daarin  m oet bestaan  om onderdrukkende en 
onregverdige struk tu re te k ritiseer (in lyn m et die opvatting in die kritiese 
Bybelwetenskap), die ander oomblik sal dit etiese perspektief wat gerig is op die 
herstel van menswaardigheid, bemoediging (soos in die Joodse kanon) en ’n toe- 
komsvisie (volgens die C hristelike tradisie) voorrang moet kry. Soms sal dit 
eenvoudig net daarin bestaan om die regte tyd te ken, soos Barth sê: "Kein Tun der 
Staatsmanner und die Volker ... Techniker und Feldherren irgendeiner Zeit kann 
griindlicher zeitlich sein als das Tun der christlichen Gemeinde, wenn sie in ihrem 
Dienste tatig ist. Und eben sofern es in diesem griindlichen Sinn zeitlich ist, wird es 
prophetisch"‘*<>.

3 D I E  P R O F E T E  IN  S O S I O L O G I E S -A N T R O P O L O G I E S E
PERSPEKTIEF

Terwyl die fokus van publikasies oor die profete tot ’n dekade gelede nog byna 
uitsluitlik op die aard van die profetiese prediking en ’n analise van die literatuur 
wat dit produseer het, was, word daar toenem end meer aandag gegee aan, wat 
Gottwald noem, "sociological exegesis": "The social science paradigm shifts attention 
from the history and religion by concentrating on the Hebrew Bible as a residue of 
social worlds in which real people lived in social networks and fought out social 
struggles that were highly influential in the environment of the biblical writers and

329 DIE PROFETE IN HUIDIGE



which are attested in social data and allusions in biblical texts’’'*'. Die idealistiese 
profetebeeld wat in die negentiende eeu en tot baie onlangs gegeld het (weer in die 
woorde van Gottwald''^ "lone critics... great men who made history"), maak al hoe 
meer piek vir ’n profetiese figuur wat nie los staan van sy gemeenskap nie, maar 
intiem sosiologies daarmee verweef is. Die sosiologiese komponent in die profe­
tiese eksegese is niks nuut nie, maar het reeds vroeg in die twintigste eeu, met die 
geboorte van die vormkritiese benadering (Gunkel), aandag gekry. Egter nie om 
die sosiale gesitueerdheid ("social location") van die profetiese figuur te bepaal nie, 
maar om die tipe literatuur te verstaan wat ten gevolge van die spesifieke sosiale 
milieu voortgebring i.s'*̂ . Die eintlike impetus tot ’n sosiologiese benadering van die 
Ou-Testamentiese profete het gekom van kollegas op die gebied van die antropo- 
logie (byvoorbeeld Evans-Pritchard en Lewis) wat in ander kulture (veral Afrika) 
die sosiaal stabiliserende of destabiliserende rol van die profetiese figuur (of 
shamaan of religieuse middelaars soos hulle ook genoem word) bestudeer het'*'*. 
Evans-Pritchard en Lewis het duidelik aangetoon dat profetisme nie ’n suiwer 
religieuse verskynsel is nie, maar dat by die verstaan daarvan deeglik kennis geneem 
moet word van die sosiologiese milieu wat tot die opkoms daarvan aanleiding gee. 
Burridge gaan so ver om die interaksie soos volg te beskryf; "He (i.e. the prophetic 
figure) must articulate thoughts and aspirations and emotions, that are immanent in 
the community to which he speaks if he is to be accepted as a prophet"'*^. Hierdie 
insigte is deur Ou-Testamentici opgevolg. Wilson‘*<> wys byvoorbeeld daarop dat ’n 
profeet alleen kan funksioneer as hy kan staatm aak op ’n ondersteuningsgroep 
("support group"). Overholt steek in sy transkulturele werk'*'  ̂ lig op by die Indiaanse 
beskawing en fokus op die interaksie tussen die profetiese figuur en sy hoorders. In 
die benadering is die klem nie soseer op die "profetiese" boodskap as sodanig nie, 
maar op die sosiale prosesse wat "profesie" produseer. Die sosiologies-antropolo- 
giese benadering het daarom beslis die ondersoeker sensitief gemaak vir die sosiale 
verwikkeldheid van die profetiese figuur, maar soos met enige nuwe benadering, het 
dit ook sy eie toepassingsprobleme meegebring:
i) Subjektiewe keuses en die ondersoeker se (soms gebrekkige en onvol- 
doende) verstaan van ’n gegewe sosiologiese model wat gebruik word, is bepalend 
vir die resultaat van so ’n ondersoek. Hoe subjektief so ’n onderneming baie keer 
kan wees, word goed saamgevat deur Carroll: "One cannot help but be struck by the 
differences that exist between W eber’s solitary demagogues, Petersen’s neatly 
packaged central morality prophets and Lang’s socially well-placed spokesman for 
the nobility and how far removed these all are from the thundering denouncers of 
justice envisioned by some non-western theologians"'*^.
ii) Die bru ikbaarhe id  van die benadering  met betrekking to t Bybelse 
gegewens word bemoeilik omdat die wetenskappe van die sosiologie en antropolo-

gie met empiriese data van kontemporêre gemeenskappe werk. Rodd sê: "...there is 
a world of difference between sociology applied to contemporary society, where the 
researcher can test his theories against evidence which he collects, and historical 
sociology where he has only fossilized evidence that has been preserved by chance 
or for purposes very different from that of the sociologist"'*'^.
iii) ’n Ander prohleem in die verband is die dateerbaarheid van die Bybelse 
Hebreeuse bronne wat aan so ’n sosiologiese analise onderwerp meet word. Om ’n 
voorstelling te probeer maak van die sosiologiese milieu van ’n gegewe profeet moet 
die ondersoeker beskik oor getuienis wat teruggaan op so ’n historiese figuur. Hier 
kan mens maar net kyk na die onlangse verskillende evaluerings van Amos deur 
Fleischer^O en Kessler^i. Tot tyd en wyl daar nie meer sekerheid verkry is oor die 
omvang van histo riese profesie nie, kan nie veel hulp van die sosiologiese 
benadering verwag word nie.
iv) ’n Verdere problematiese aspek wat ’n sosiologiese analise van Bybelse 
profetiese tekste bemoeilik is die ideologiese perspektief van waaruit die tekste tot 
stand gekom het. Wat hier onthou moet word is dat die eerste sogenaamde "skrif- 
profete" (die van die agste eeu) nie in die eerste plek skrywers was nie, maar 
sprekers (Gunkei). Dit beteken dat die finale opskrifstelling van hulle uitsprake nie 
op hulle rekening geplaas kan word nie, maar teruggaan op dié van hulle volgelinge. 
Dit is dan ook vandag die groot twispunt in profetiese navorsing: wat is primêr en 
wat is sekondêr? So ’n onderskeid is egter van fundamentele belang ten opsigte van 
die rekonstruksie van die sosiologies-antropologiese en ideologiese omstandighede 
w aarin ’n gegewe profeet sy taak uitgevoer het. As daar dan, soos sommige 
geleerdes beweer, ’n paradigmaverskuiwing ten opsigte van die sosiologiese verstaan 
van die profete in die algemeen is, dan is dit belangrik om te vra watter tekskorpus 
gebruik word om as basis van so ’n tese te dien. Die uitspraak van Carroll met 
betrekking tot die sosiologiese benadering van die profete mag radikaal klink, maar 
sy volgende opmerking verdien ernstige besinning: "In the matter of the prophets we 
have to abandon the socio-historical approach because the biblical text is too 
ideologically compromised to afford us any objective data"52.
v) Sosiologiese modelle werk met stereotipes en die universaliteit van ’n 
spesifieke sosiale orde. Wat die profete betref, beteken dit dat "a prophet can be 
located on a social grid" en dat die sosiale ordening "provides the modern reader 
with a deeper insight into his s e l f - c o n s c i o u s n e s s ^ ^  Hierdie konsentrasie op die 
"social structure", soos Hobbes dit noem54 met verwysing na Petersen se sosiale 
plasing van die profete (1981), laat volgens eersgenoemde nie genoeg ruimte vir 
profetiese individualiteit nie. In die verband kan ook verwys word na Herion se 
kritiek (1986) op Wilson (1980). Hy verwerp die tese van Wilson dat ’n profetiese 
figuur alleen kan funksioneer as hy ’n ondersteuningsgroep het. Dit sou inhou dat

so ’n figuur gereduseer word tot ’n blote verlengstuk van sy "support group": "In this 
view, tiie prophet’s autonomy and individuahty essentially have been stripped from 
him: his personal convictions, values and beliefs are either non-existent... or more 
simply they are reflective of his particular ... group’s interest"55. Hoe ’n mens ookal 
die sosiologiese posisie van die profetiese figuur definieer, die herstel van sy 
individualiteit (of charisma, soos W eber dit noem) sal ’n belangrike opgaaf van 
toekomstige profetiese navorsing moet wees.

4 PROFESIE EN GODSDIENSHISTORIE

Samelopend met tendense in die nuwere profetiese navorsing wat na die profetiese 
fenomeen vanuit ’n sosiologiese gesigshoek kyk, was daar in die afgelope jare ook 
veel en interessante beweging op die gebied van godsdiensgeskiedenis van Israel. 
D at die religie van Israel ’n "gewordene"^*> grootheid is, word allerweë aanvaar. 
Hoe hierdie "gewordenheid" egter tot stand gekom het, daaroor is daar nie ooreen- 
stemming nie. Veral twee sake staan hier in die sentrum van diskussie: (a) die 
verband tussen die Israelitiese kultuur en die wyer Ou-Nabye Oosterse wêreld, en 
(b) wat Israel spesifiek betref: die ouderdom van die monoteisme en die bydrae van 
die verskillende kragte/instellings (monargie, priesters, profete) in die totstand- 
koming daarvan. Wat dié aspekte betref, was daar in die religiegeskiedenisse tot en 
met die sestiger jare^^ nog die voorstelling dat die Israelitiese religie gei'soleerd 
ontwikkel het en dat die monoteisme ’n vroeëre verskynsel was. Die infiltrering van 
die Kanaanitiese gedagterigtings op hierdie eens suiwere Jahwisme was die belang- 
rikste rede tot religieuse afvalligheid. Die taak van die klassieke profete het ten 
gevolge hiervan daarin bestaan om die volk terug te roep tot die oorspronklike 
religieuse toestand. Dieselfde idee het ook in die godsdiensgeskiedenisse van die 
negentiende eeu geheers, hoewel hulle die ontwikkeling op ’n evolusionistiese wyse 
verklaar het en die profete se bydrae dan dienooreenstem m end evalueer is. 
Vergelyk hier veral Vatke wat in die profete van die agste eeu die hoogtepunt sien 
van die dialektiese proses wat reeds by Moses begin het: teenoor die nasionale- en 
natuurreligie van die volk het hulle (dit is die profete) vir die eerste keer "die 
u n iversa lis tische G o ttesanschauung  und Idee der T eo k ra tie  en tscheidend  
ausgebildet"58.

Hierdie tradisionele voorstelling het plek gemaak vir ’n redelik radikale 
aksentverskuiwing in die jongste verlede ten opsigte van die verloop van dié proses. 
Die nuwe persepsie het deels tot stand gekom op grond van inligting uit inskripsies 
soos Kuntillet Ajrud en Kirbet el-Qom: die vroeë Israelitiese religie het ontwikkel 
uit ’n oorspronklike Kanaanitiese matriks^^ en het geleidelik van ’n politeisme 
gegroei na teoretiese monoteisme in die eksiliese periode. Die voorstelling word

wyd deur geleerdes aanvaar en het belangrike implikasies vir die rekonstruksie van 
die Israelitiese religiegeskiedenis. Lohfink som hierdie nuwe tese goed op as hy die 
volgende sê in ’n bespreking van die nuutste religiegeskiedenisse (De Moor, The rise 
o f Yahwism, 1990; Niehr, Der hodiste Gott, 1990 en Smith, The early history o f God, 
1990): "Vor aliem ist es die Ablehnung der friiher gangigen Auffassung, daB die 
Jahwereiigion zuerst eine Griisse gewesen und dann in einer zweiten Phase gewis- 
sermassen von aussen in eine Beziehung der Attraktion und Gegnerschaft zugleich 
zur kanaanaischen Religion getreten sei. Das bedeutet zunachst einmal, daS man 
gewissermassen die poiytheistiche Grundingredienz des biblischen Monotheismus 
starker beachten miisste"®’. Dit beteken voorts dat daar in die iig hiervan veral ’n 
herwaardering gemaak sal moet word met betrekking tot (i) die herkoms van die 
Jahwism e, met ander woorde w atter faktore (religieus, polities, ens) daartoe 
aanleiding gegee het dat Jahwe tot "der hochste Gott" (Niehr) in beide die ryke van 
Israel en Juda geraak het; hoe hierdie ontwikkeling religieus-histories voorgestel 
moet word en uit watter tyd dit dateer? (ii) In noue samehang hiermee sal ook meer 
duidelikheid verkry moet word oor die herkoms en ouderdom van die monoteisme. 
Dat hierdie aspek nog ver van ’n konsensus is, kan duidelik gesien word in die 
maksimalistiese en minimalistiese benaderings van onderskeidelik De Moor en 
Smith, (iii) In die nuwe religie-geskiedenisse word daar ook baie meer gemaak van 
die verskillende vlakke waarop die religieuse belewing in Israel tot uitdrukking 
gekom het en die onderskeide wat daar tussen die verskillende vlakke bestaan het 
ten opsigte van uitdrukkingsvorme.

Waar Albertz, wat verantwoordelik is vir die mees resente religiegeskiede­
nis van Israel op grond van skriftelike bronne, nog in sy Persdnliche Fróinnúgkeit und 
offizielle Religion (1978) net twee vlakke onderskei het (te wete die persoonlike- of 
familie-religie en die offisiële religie), brei hy dit in sy onlangse Religionsgeschichte 
Israels in alttestamentlicher Zeit (1992) uit tot drie vlakke (die lokale religie word 
bygevoeg). Hy gaan voort om daarop te wys dat selfs dié onderskeidings ook nog te 
simplisties is en dat ook dit nie genoegsaam uitdrukking verleen aan die veelkantig- 
heid van die religie nie: "Das Hauptstratum der auf das Volk bezogenen ‘offiziellen 
Religion’ ist nun aber wiederum keine monolitische Einheit, genauso wenig wie die 
israelitische Gesellschaft eine solche Einheit bildete. Neben die Funktionstrager 
der religiosen und politischen Institutionen, die Priesterschaften der verschiedenen 
Heiligtiimer, die A ltesten und das Konigshaus... traten  religiose und politische 
Oppositions- und Reformgruppe wie die Propheten oder Deuteronomiker, welche 
den vorgefundenen Auspragungen der offiziellen Jahwereiigion die Legitimation 
absprachen und ganz neue theologische und kultpolitische Konzeptionen entwickel- 
ten"6i. In die lig hiervan sal daarom weer opnuut gekyk moet word na die samehang 
en verskille tussen die verskillende vlakke. (iv) Opvallend is ook die sentrale posisie

333 DIE PROFETE IN HUIDIGE



wat in die nuwe konsepsie ingeruim word vir die profete: hulie is die eintlii<e 
impetus agter die vestiging van ’n "Jahwe-alleen b e w e g i n g " ^ ^  j n  j i e  9de-8ste eeu. 
Die sosiologiese en religieuse faktore wat egter aanieiding gegee het tot die opkoms 
van die rigting, daaroor bestaan daar egter nog nie eenstemmigheid nie. (v) By die 
ryke oes van publikasies oor die godsdiensgeskiedenis van Israel in 1990, het daar in 
1992 ook nog ’n ander publikasie bygekom wat in die jare wat kom ’n bepalende 
invloed sal hê op die religieuse voorstelling van die monargale en pre-monargaie 
periode. Die publikasie waarna verwys word, is die van Keel-Uehlinger, Gottinen, 
Gotten und Gottessymbole^'^, wat die godsdiensgeskiedenis van Israel rekonstrueer 
op grond van nie-skriftelike (ikonografiese) bronne. Party van die afleidings wat in 
die studie gemaak word, wyk reëlreg af van sommige konsepsies wat op grond van 
skriftelike bronne gemaak is. Dat die studie daarom ’n beiangrike bykomstige (of 
laat mens liewer sê: ’n eiesoortige en unieke) en welkome bron sal wees vir die 
nuwe geslag godsdienshistorici, is sonder twyfel.

5 HISTORIESE EN KANONIESE PROFESIE

’n Ander problematiese aspek wat in die Ou-Testamentiese wetenskap reeds ’n lang 
tyd a! aangevoel is, maar wat eers weer in die resente tyd sterk op die voorgrond 
gekom het, is die hele kwessie van historiese en kanoniese profesie. Waar begin die 
een en waar hou die ander een op? Wat is die verskil tussen die twee en hoe moet 
dit beoordeel word? Belangrik is dit om te besef dat die profetebeeld wat in die Ou 
Testam ent aangebied word, ’n kanoniese waardering van profesie is, met ander- 
woorde, dit wat as die ideaal gestel is. Hiervolgens is ’n profeet iemand wat staan in 
die successio Mosaica. Hy is charismaties en persoonlik deur Jahwe geroep en op 
grond waarvan hy ’n verkondiger word van ’n Goddelike boodskap wat in die eerste 
plek bedoel is vir die hoorders van sy dag<^. Wat ons egter nie weet nie is "... wo das 
historische Phanomen aufhort und die Interpretation beginnt, wieweit sie einander 
durchdringen, wieviel die Interpretation vom vielfiiltigen historischen Erscheinungs- 
bild v e r s c h w e i g t " 6 5 .  Die wyse hoe die vraag beantwoord gaan word, sal afhang hoe 
die profetiese bronne waarmee gewerk word, beoordeel word. Hulle kan uit die 
staanspoor bevraagteken word as historiese dokumente ("... they were by no means 
witnesses to the truth"^’) en as tendensieuse geskrifte beskou word. Daarmee word 
aanvaar dat die historiese profeet so diep verborge lê onder die kanoniese profeet 
dat dit ’n hopelose saak is om eersgenoemde bloot te lê. Waarmee die ondersoeker 
(en Ou Testament teoloog) in die Ou-Testament daarom gekonfronteer word, is die 
"’Prásentation’ der Propheten ... d.h. mit der Darstellung der Propheten, wie sie die 
Autoren der Bibel in ihrer kanonischen Gestalt den Lesern spaterer Generationen 
weiter geben wollten"*’̂ . Daar is dus volgens die benadering ’n beweging weg van

die historiese figuur na die oorlewering wat sy naam dra. Dit gaan nie meer primêr 
om die vasstelling van dit wat "eg" en "oneg" is nie, maar om die literêr en teologiese 
oorwegings wat aanleiding gegee het tot die groei van ’n profetiese boeic^’̂ . So ’n 
verskuiwing weg van die historiese na die redaksiehistoriese figuur het natuurlik 
implikasies omdat die outoriteit van die bronne, wat voorgee dat huile histories is, 
daarmee in gedrang kom. ’n Mens kan weer eens net na resente studies oor die 
boek Hosea kyk om te sien hoe hierdie verskuiwing weg van die historiese na die 
redaksiehistoriese profeet sigseif voltrek. Die eerste studie is die van Nissinen
(1991) wat handei oor die wordingsproses (of soos hy dit noem "Fortschreibung") 
van twee hoofstukke (vier en elf) in die boek Hosea. Na afhandeiing van sy analise 
waarin alleen enkele verse aan die historiese Hosea toegeskryf word, maak hy die 
volgende afleiding oor die profetebeeld wat in die boek tot uitdrukking kom: "Ver- 
gleichen wir dieses Ergebnis mit den bisherigen Hoseainterpretationen, so stellt sich 
sofort heraus, dass die Entstehung des Hoseabuches hier als vie! komplizierter 
erscheint als man ailgem einhin gedacht hat. Nicht nur ist die Zahl der am 
Werdeprozess beteiligten Hande gestiegen, auch die Personlichkeit des Propheten 
Hosea, die bislang eine wichtige Rolie gespielt hat, ist so gut wie aus dem Blickfeld 
verschwunden"**'-^. So ’n gerekonstrueerde profetebeeld  het op sy beurt weer 
implikasies vir ’n voorsteliing van die godsdiensgeskiedenis van Israel in hierdie 
kritieke oorgangsfase omdat Hosea tot nou as ’n tipe Archimedespunt gegeld het in 
die verband. D aarteenoor staan die m eer konserwatiewe redaksiehistoriese 
benadering van Naumann (1991) in die Von Rad-Wolff-Jeremias-tradisie wat aan 
die historiese Hosea veel meer materiaal toeken as aan die kanoniese Hosea. Hy 
sluit sy studie af met die volgende resultaat: "Die Untersuchung von Hos 4-14 unter 
nachinterpretarischen Gesichtspunkten hat gezeigt, dass der Text erstaunlich wenig 
bearbeite t wurde. Spatere T radenten  haben das H oseabuch nicht wesentlich 
verandert”™. Die profetiese voorsteliing wat ons dus in die boek verneem is eg 
Hoseaans.

H oe die volgende hoofstuk in hierdie opsig m et betrekking to t die 
profetiese navorsing daar sal uitsien, moet afgewag word. Die pendulum is op die 
oomblik besig om te ver na die een kant (die redaksiehistoriese) te swaai. Soos 
Gunneweg sê: "Die Wahrheit diirfte in diesem Fall in der Mitte liegen"’̂ !, met ander 
woorde, iewers tussen die historiese en kanoniese profesie. Miskien is dit raadsaam 
om in die verband ook w eer lig op te steek by die ou m eesters wat dieselfde 
problem e ervaar het in verband met die betroubaarheid  van die oorlewering. 
V ergelyk h ier die wyse opm erking van Budde in 1900 w at sê: "... dass die 
Uberlieferung in zahllosen Fallen echte Geschichte in Formen kleidet, die auf den 
ersten Blick gar keinen Vertrauen zu verdienen scheinen. Die Aufgabe des wahren 
Historikers ist zunachst, die Uberlieferung zu verstehen. Die richtig verstandene

wird es nicht wegwerfen, sondern an der richtigen Stelle verwerten. So wird aus
Uberlieferung Geschichte"'^2_

6 D IE  V E R B A N D  T U SS E N  D IE  O U -N A B Y E  O O S T E R S E  EN
ISRAELITIESE PROFESIE

Die nuwere tendense in die studie van die Ou-Testamentiese profete het geieerdes
ooii weer met ander oë na vergelyi<bare verskynseis in die wyere Ou Nabye Ooste 
laat l<ylî 3_ Dig idee is egter nie hier om ’n oorsig te gee van die gesiciedenis van 
navorsing op die gebied nie '̂*, maar om alleen enkele opmerkings te maak oor 
tem as in die verband wat direk aansluiting vind by dit wat in die voorafgaande 
paragrawe bespreek is.
i) ’n Beiangrike aspek wat reeds met die ontdekking van die "profetiese"
tekste omstrede was, maar wat nou ook weer in die nuwere navorsing sterk na vore 
kom, het te make met die toepasiikheid  van die term  "profesie" op hierdie 
vergeiykbare Ou-Nabye Oosterse verskynseis (sien paragraaf 2 bo). Omdat, soos 
aangedui is, die betiteling profeet in die Ou Testam ent teoiogies en ideologies 
gekleur is, kan die waarskuwing van Ellis goed begryp word: "We must also attempt 
to avoid imposing on the source (i e sekere Akkadiese tekste) value judgments 
conditioned by our own religious beliefs or those of our heritage"’̂ .̂ Wat as 
profeties geld, hang ook ten opsigte van die Ou-Nabye Oosterse tekste af van die 
tipe definisie waarmee die ondersoeker hom bedien. Dit het dan ook gebeur dat 
verskillende tekste as "profeties" geklassifiseer is wat nie daarvoor kwalifiseer het 
nie76. Wat hier belangrik is, is dat onthou moet word dat die mens van die Ou 
Nabye Ooste op twee maniere toegang tot die wil van die godheid verkry het: op ’n 
induktiew e (deu r gebruikm aking van tegniese m iddele soos die stand van 
hemelliggame, bewegings van verskillende diere, hidromantie, ens.) en intuitiewe 
wyse (direk, sonder die tussenkoms van die middele'^'^. Wat die Ou Nabye Ooste 
betref, was eersgenoemde die reel, terwyl laasgenoemde (dit is intuitiewe profesie) 
’n marginale verskynsel was. In die Ou Testament is dit presies die teenoorgestelde 
geval: induktiewe mantiek het beslis wyd bestaan hoewel dit meestal verswyg word, 
terwyl die intuitiewe die eintlike "wettige" toegang tot die Godskennis was. Bo is 
daarna verwys dat die Ou-Testamentiese profesie baie gesigte gehad het en dat dit 
daarom onmoontlik is om dit onder een gemene deler tuis te bring. Die tipering sal 
afhang van die tipe literatuur en die tydperk. Die definisie van Weippert ten opsigte 
van die Ou-Nabye O osterse profesie waarna bo verwys is en wat die volgende 
komponente bevat: ’n godheid wat deur middel van ’n openbaring (of op dergelyke 
wyse) ’n boodskap aan ’n tweede persoon deurgee en so iemand wat hom daartoe 
verplig voel om dit aan ’n derde oor te dra, is weliswaar ook van toepassing op die

Ou-Testamentiese profete van ’n gegewe tyd (tw hofprofete soos Natan en Gad), 
maar is nie bruikbaar vir die tipe "sl;rifprofesie" wat in ’n later tyd in swang was nie. 
Terminologies is daar dus grense en ’n ondersoei<er moet duidelik te kenne gee met 
watter definisie van profesie hy werk. ’n Gegewenheid wat egter in die nuutste 
navorsing weer sterk bekiemtoon word is dat Israel ten opsigte van die verskynsel 
profesie (soos dit byvoorbeeld tot uitdrukking kom in die sg hofprofesie) volledig 
deel was van die Ou Nabye Ooste. Israelitiese profesie is nie, soos in sommige 
kringe geglo word, ’n uniform e en probleem lose grootheid teenoor die bonte 
spektrum van die wyere Ou-Nabye Oosterse divinasie niê *̂ . Die interafhanklikheid 
in die geval word in onlangse gegewens ook nog verder bevestig. Die Hebreeuse 
term /laftí’, waarvan die etimilogie geleerdes so lank ontwyk het, het ook nou ’n 
parallel gevind in die Akkadiese "profetiese" titel nSJm wat in ’n resent-gepubli- 
seerde Mariteks voorkom^'^. Die funksie van die betiteling is nog onseker; dit kan te 
doen hê met divinasie*’.
ii) D ie appél op die rea lite it van die O u-N abye O oste rse  p ro fe tiese  
verskynsel hou verder verband met die tema wat in paragraaf 4 bo aangespreek is. 
Daar is verwys na die redaksiehistoriese verskuiwing in die huidige navorsing: die lig 
val op die gevormde literêre produk terwyl die historiese profeet heeltemal uit die 
blikveld verdwyn. Die profeet word daarmee ’n konstruksie van die redaksie. Dis 
teen  die rigting, wat reeds deur K aiser in die vyfde uitgawe van sy Jesaja- 
kommentaar^' begin is, dat Ringgren hom in .sy artikel (1986) met die titel "Israelite 
Prophecy: Fact or Fiction?", rig. As, so beweer hy, "all attem pts at a historical, 
sociological, or psychological in terpretation  of O.T. prophetism  based on the 
D euteronom istic history work and the scriptural prophets turn out to be worth- 
Iess"®2̂  dan bly een van die bewyse om nog aan die werklikheid van dié figure in 
Israel vas te hou die beroep op die bestaan van vergelykbare religieuse fenomene by 
hulle bure.
iii) Sedert die ontdekking van die eerste "profetiese" tekste ’n honderd jaar 
gelede word nog steeds gevra na die unieke in die Israelitiese profesie in die lig van 
die Ou Nabye Ooste. Dit des te meer soos tekstuele getuienis aangroei, want "Je 
mehr wir iiber das nichtisraelitische Prophetentum  im alten  V orderen O rient 
erfahren, desto bunter wird das Bild ihres Wirkens, aber auch desto komplizierter 
die Fragestellung nach Beziigen und Beriihrungen zwischen ihnen und den Prophe- 
ten  des A lten  T e s t a m e n t s " * ^  Q j f  beteken  dat die antw oord op die vraag 
voortdurend in die lig van nuwere inligting herwaardeer moet word. So het die 
"profetiese" korpus uit Mari van 27 (28) waarop onder andere Noort*^^ Malamat*^^ 
en Weippert***’ hulle bevindinge baseer het intussen m et die publikasie van 
Durand**^ tot ongeveer 50 aangegroei. Ook wys die publikasie van een van die 
nuwere "profetiese" tekste dat verspreiding van die profetiese fenomeen wyer was as

wat voorheen vermoed is - nie net in Mari en die Nieu-Assiriese ryic wat onder Wes- 
Semitiese invloed gestaan het, nie, maar ooic in die iconiniiryk van Eshnunna**. 
Volgens die huidige stand van inligting kan gesê word dat die Ou-Testamentiese 
profesie van die Ou-Nabye Ooste veral ten opsigte van die voigende verskil:
a) Wat die adressate van die profetiese boodskap betref: in die wyere On 
Nabye Ooste word dit byna uitsiuitiik aan die koning gerig. Daar is op die oomblik 
uit Mari net een teks bekend waar die inwoners van ’n sekere geografiese gebied die 
aangesprokenes is**'’. Daarteenoor vind ons dat in die Ou Testament in die opsig ’n 
sekere "demokratisering" plaasvind: waar die adressaat in die vroeg-monargale tyd 
nog die koning was, word dit in die tyd van die "klassieke" profesie (agste eeu en 
later) byna uitsiuitiik die volk.
b) Wat die aard en inhoud van profesie aangaan: in die Ou Nabye Ooste was 
dit situasiegebonde en is nie weer in nuwe omstandighede geaktualiseer nie. In 
Israel, egter, het dit in literêre tradisies neerslag gevind en het dit in die lig van 
veranderde tye "gegroei" en nuwe toepassings gevind‘̂<>. Wat die inhoud betref is die 
Ou-Nabye Oosterse profesie uitsiuitiik heilsprofesie. Dit is gerig op die voorspoed 
en sukses van die koningshuis. ’n Onvoorwaardelike gerigsaankondiging, soos in die 
Ou Testament die geval is, is vreemd aan die Ou-Nabye Oosterse profesie. Ook die 
universele etiese appél wat in die verband in die Ou Testament gemaak word, is 
uniek. Saggs, wat juis andersins wys op die gemeenskaplikhede tussen Israel en 
Mesopotamië, verwoord die eiendomlikheid soos volg: "Never in any circumstances 
did the message of the Mesopotamian ecstatic break through the.se bounds to give a 
message not to a man, but to Man, not merely about the behaviour demanded from 
a particular man in a particular situation, but about the behaviour demanded from 
mankind, not about the intentions of the gods for the immediate circumstance, but 
about God’s very nature"®^.

7 SLOTOPMERKING

Uit hierdie algemene oorsig met betrekking tot huidige tendense in die profetiese 
navorsing blyk duidelik dat daar nog heelwat onbeantwoorde vrae is en dat ook baie 
sekerhede, wat vir ’n lang tyd met betrekking tot die profete gegeld het, weer krities 
onder die vergrootglas gehou moet word. Ward het reg as hy die voigende sê: "... 
the story of contemporary prophetic studies is an unfinished story. The contents of 
the next chapter are quite u n c e r t a i n " ‘-̂ 2_

NOTAS:

1 Die finansiële bystand gelewer deur die Sentrum vir Wetenskapontwikkeling 

(RG N , Suid-Afrika) eii die Stichting Studiefonds voor Zuidafrikaanse 
Studenten vir hierdie navorsing wat gedurende Januarie-Julie 1993 in Leiden 
en Tubingen piaasgevind het, word hiermee erken. Menings uitgespreek en 
gevolgtrekkings w aartoe geraak is, is dié van die ou teur, en m oet nie 
noodwendig aan die twee insteliings toegeskryf word nie.

2 Vir ’n algemene oorsig oor die literatuur wat tot in die sewentigerjare in 

